
ԵԶՐԱԿԱՑՈՒԹՅՈՒՆ
«ԿՈՌՈՒՊՑԻԱՅԻ ՀԱԿԱԶԴՄԱՆՆ ՈՒՂՂՎԱԾ ԱՆԿԱԽ ՊԵՏՈՒԹՅՈՒՆՆԵՐԻ ՀԱՄԱԳՈՐԾԱԿՑՈՒԹՅԱՆ ՄԱՍՆԱԿԻՑ ՊԵՏՈՒԹՅՈՒՆՆԵՐԻ ՀԱՄԱԳՈՐԾԱԿՑՈՒԹՅԱՆ ՄԱՍԻՆ» ՀԱՄԱՁԱՅՆԱԳՐԻ ՍՏՈՐԱԳՐՄԱՆ ԱՐՏԱՔԻՆ ՔԱՂԱՔԱԿԱՆ ՆՊԱՏԱԿԱՀԱՐՄԱՐՈՒԹՅԱՆ ԵՎ ՀԱՅԱՍՏԱՆԻ ՀԱՆՐԱՊԵՏՈՒԹՅԱՆ ՎԱՐԱԾ ԱՐՏԱՔԻՆ ՔԱՂԱՔԱԿԱՆՈՒԹՅԱՆԸ ԵՎ ՍՏԱՆՁՆԱԾ ՄԻՋԱԶԳԱՅԻՆ ՊԱՐՏԱՎՈՐՈՒԹՅՈՒՆՆԵՐԻՆ ԴՐԱ ՀԱՄԱՊԱՏԱՍԽԱՆՈՒԹՅԱՆ ՄԱՍԻՆ 
«Կոռուպցիայի հակազդմանն ուղղված Անկախ պետությունների համագործակցության մասնակից պետությունների համագործակցության մասին» համաձայնագրի (այսուհետ՝ Համաձայնագիր) նախագիծը մշակվել է հաշվի առնելով կոռուպցիայի լուրջ վտանգը օրենքի գերակայության, մարդու իրավունքների, սոցիալական արդարության, տնտեսության զարգացման համար:
Համաձայնագրի նպատակն է ԱՊՀ մասնակից պետությունների ջանքերի արդյունավետության բարձրացումը կոռուպցիայի և կոռուպցիոն դրսևորումների դեմ պայքարում: Համաձայնագրի ընդունումը կնպաստի կոռուպցիայի դեմ պայքարի ոլորտում ԱՊՀ շրջանակներում փոխգործակցության հետագա զարգացմանը և կատարելագործմանը։
Համաձայնագրի նախագծի դրույթները համահունչ են ՄԱԿ-ի 2003թ. հոկտեմբերի 31-ին ստորագրված «Կոռուպցիայի դեմ» կոնվենցիայի, ԱՊՀ-ի շրջանակներում 2013թ. հոկտեմբերի 25-ին ստորագրված «Կոռուպցիայի հակազդման միջպետական խորհրդի կազմավորման մասին» համաձայնագրի, ԵԽ-ի շրջանակներում 1999թ. նոյեմբերի 4-ին ստորագրված «Կոռուպցիայի մասին քաղաքացիական իրավունքի» կոնվենցիայի և ԵԽ-ի շրջանակներում 1999թ. հունվարի 27-ին ստորագրված «Կոռուպցիայի մասին քրեական իրավունքի» կոնվենցիայի դրույթներին և համապատասխանում են Հայաստանի Հանրապետության ստանձնած միջազգային պարտավորություններին։ 
Ելնելով վերոնշյալից և «Միջազգային պայմանագրերի մասին» օրենքի 5-րդ հոդվածի հիմքով՝ ՀՀ արտաքին գործերի նախարարությունը նպատակահարմար է գտնում «Կոռուպցիայի հակազդմանն ուղղված Անկախ պետությունների համագործակցության մասնակից պետությունների համագործակցության մասին» համաձայնագրի ստորագրումը:

